
PROGRAMACIÓN DO DEPARTAMENTO DE DINAMIZACIÓN E NORMALIZACIÓN 

LINGÜÍSTICA 

IES PLURILINGÜE RAFAEL DIESTE 

1. Presentación do equipo do Departamento 

Segundo se indica no artigo 15 do Decreto 79/2010, do 20 de maio para o plurilingüismo 

no ensino non universitario de Galicia, conformouse no mes de setembro o Equipo de 

Dinamización da Lingua Galega no para o curso académico 2023/2024: 

- Profesorado: 

María Lema Muíño (Lingua galega e literatura) 

Alberto Pombo Añón (Lingua galega e literatura) 

Andrea Trasancos Pantín (Física e Química) 

Mónica Reigía Blanco (Física e Química) 

Rubén Melide Romai (Xeografía e Historia) 

Arcadio González Nóvoa (Filosofía e coordinador do Departamento) 

- Alumnado: 

Juliamny Godoy González (1º Bach) 

Carmen Boquete Castro (1º Bach) 

Raúl Martínez Leis (1º Bach) 

Román Rojo Campaña (4º ESO) 

Martín Pastor Camoira (3º ESO) 

Noa Tajes Suárez (3º ESO) 

Gonzalo José Cedeño Rodríguez (2º ESO) 

Darío Oliva Fernández (2º ESO) 

Oliezer José Rivas Barreto (2º ESO) 

 

2. Introdución e contextualización: 

No pasado curso escolar 2022/2023, o IES Plurilingüe Rafael Dieste da Coruña, a través 

do Departamento de normalización lingüística que coordina Arcadio González Nóvoa e 

baixo o liderado do profesor de galego Alberto Pombo, levou a cabo dúas importantes 

actividades de normalización e dinamización da lingua galega: Aquí tamén se fala 

galego e A banda sonora do curso 22/23. Ámbalas dúas tiveron un gran éxito entre o 

alumnado participante e a comunidade educativa, así como un tremendo impacto en 

redes sociais e medios de comunicación. A primeira consistiu na colocación de carteis 



co lema Aquí tamén se fala galego en locais e negocios dos distintos barrios da cidade 

da Coruña e a segunda na creación de carteis e unha lista de cancións de artistas 

galegos. 

O IES Pluriingüe Rafael Dieste está situado na denominada Cidade Escolar, barrio mixto 

segundo a administración municipal, e conta con alumnado procedente de diferentes 

zonas: Agra do Orzán, Os mariñeiros, Peruleiro, Labañou, Fontán, etc., así como do 

Portiño, que conta con transporte escolar. O alumnado do centro procede de 25 países 

diferentes e domina linguas tan dispares como o árabe, o francés, o wolof ou o guaraní. 

Esta diversidade é unha oportunidade para a práctica docente e conforma un espazo 

propicio para o intercambio de experiencias individuais e colectivas. 

A lingua de uso maioritario entre o alumnado no instituto é o castelán, se ben en moitos 

casos outras linguas, entre elas o galego, son as que o alumnado fala na súa casa. Para 

fomentar o uso da lingua galega neste entorno plurilingüe estruturado arredor do 

castelán, foi preciso, en palabras de Alberto Pombo, profesor de galego no centro e 

creador do proxecto no curso 22/23, “deseñar unha experiencia de dinamización total. 

Non apenas entre o alumnado, mais entre as familias e a propia contorna”. A acción 

debía, a un tempo, loitar contra a situación de minorización do galego e aproveitar a 

potencialidade de centos de falantes. O alumando decidiu actuar sobre os negocios da 

contorna, lugares de comunicación da veciñanza. 

3. Proxecto para o curso actual: 

Neste curso 2023/2024, o Departamento de normalización lingüística, xunto co 

Departamento de lingua galega e literatura e Radiofiestra, a radio escolar do instituto 

que participa no programa Radio na Biblio de Bibliotecas Escolares, quere crear un novo 

proxecto que dea un paso máis no traballo iniciado o curso pasado. Por iso, nunha sorte 

de fusión das dúas actividades mencionadas, preséntase a idea xerminal de Aquí tamén 

se fala galego 2.0, que terá tres eixos chave: 

i. Ampliación da campaña Aquí tamén se fala galego para chegar a locais de 

toda a cidade. Para isto, estableceranse contactos –xa iniciados– con outros 

institutos e colexios da cidade, así como co Gabinete de Normalización 

lingüística do concello da Coruña e outras institucións locais que puidesen estar 

interesadas na campaña. 

ii. Creación da canle dixital en redes @aquítaménsefala (Youtube, Twich, 

TikTok, Instagram etc.) para a difusión de gravacións de entrevistas e 



actuacións en directo de artistas que usen o galego nas súas creacións. As 

gravacións serán producidas e realizadas polo alumnado integrante do Equipo 

de Dinamización de Lingua Galega do instituto e faranse no propio centro 

educativo, sempre que a dispoñibilidade de cada artista o permita. 

iii. Organización do festival de música #aquítaménsefala, no que actuarían 

algúns dos proxectos que participasen na canle @aquítaménsefala e que se 

celebraría no recinto do instituto. Este festival podería abrirse á colaboración de 

outros centros educativos da contorna da cidade escolar. 

Todas as accións que se realicen serán lideradas polo alumnado, agás aquelas que 

pola súa natureza deban ser realizadas polo profesorado. Atenderase á complexidade 

e características de cada acción para establecer o nivel ou niveis educativos máis 

apropiados. O Departamento de lingua galega e literatura valorará en que medida 

algunha das accións pode formar parte das actividades curriculares avaliables nalgún 

dos niveis de ensino. 

4. Obxectivos: 

- Fomentar o uso do galego en redes sociais e na creación de contidos dixitais. 

- Visibilizar propostas artísticas en galego. 

- Mostrar o galego como unha lingua viva, válida para o seu uso en calquera ámbito 

comunicativo. 

- Fomentar o uso do galego entre a comunidade educativa. 

- Fomentar a autonomía do alumnado na creación, presentación e difusión de propostas. 

- Establecer canles de comunicación entre o alumnado e institucións vinculadas á 

dinamización da lingua galega. 

- Favorecer o traballo colaborativo e interdisciplinar. 

- Consolidar a relación entre o alumnado e a contorna a través do uso da lingua galega. 

5. Temporalización: 

Setembro 

− Creación da proposta e presentación ao claustro do instituto. 

− Presentación da proposta á Coordinación Provincial dos Equipos de 

Dinamización en Lingua Galega 

− Presentación da proposta ao Gabinete de Normalización lingüística do concello 

da Coruña 

− Presentación da proposta a outros centros educativos da cidade 



− Creación do proxecto para a súa presentación aos Proxectos de innovación 

educativa en dinamización lingüística 23/24 

Outubro 

− Taller de gravación e edición audiovisual co alumnado do Equipo de 

Dinamización de Lingua Galega 

− Creación da imaxe gráfica do proxecto 

− Deseño do reparto de actividades por niveis educativos 

Novembro 

− Solicitude de reunións por parte do alumnado do EDLG coa Coordinación 

Provincial dos EDLG e co Gabinete de normalización lingüística do concello da 

Coruña para a presentación do proxecto 

− Solicitude de reunións cos EDLG doutros centros educativos da cidade 

− Creación dos perfís da canle @aquítaménsefala 

Decembro 

− Contactos coas propostas artísticas en lingua galega para a súa participación 

na canle @aquítaménsefala 

− Valoración das accións desenvolvidas ata momento 

Xaneiro 

− Realización e montaxe das primeiras gravacións para a canle 

@aquítaménsefala 

− Deseño de produción do festival #aquítaménsefala 

− Reparto do primeiro lote de carteis para a súa colocación en locais da cidade 

Febreiro 

− Difusión en Instagram das fotografías do primeiro lote de carteis 

− Reparto do segundo lote de carteis para a súa colocación en locais da cidade 

− Contacto cos proxectos que se queiran contratar para actuar no festival 

#aquítaménsefala 

− Contacto cos axentes municipais implicados na organización do festival 

#aquítaménsefala 

Marzo 

− Difusión en Instagram das fotografías do segundo lote de carteis 

− Reparto do terceiro lote de carteis para a súa colocación en locais da cidade 

− Difusión das primeiras gravacións na canle @aquítaménsefala 

− Realización e montaxe das segundas gravacións para a canle 

@aquítaménsefala 

Abril 
− Difusión en Instagram das fotografías do terceiro lote de carteis 

− Difusión das segundas gravacións na canle @aquítaménsefala 

Maio − Produción do festival #aquítaménsefala 

Xuño − Celebración do festival #aquítaménsefala 

 

 



6. Avaliación: 

A avaliación do proxecto consistirá, en primeiro lugar, en comprobar a realización das 

tarefas consignadas na temporalización, así como do seu grado de cumprimento. Para 

elo, crearanse rúbricas de avaliación e listas de cotexo que permitan establecer 

indicadores de logro que poidan ser observados dun xeito sinxelo, rápido e efectivo. Por 

outra parte, o proxecto ten a pretensión de ser un elemento de dinamización e 

normalización do uso da lingua galega no centro educativo, polo que outra parte da 

avaliación irá dirixida a comprobar en que medida se conseguiu este obxectivo. Para 

elo, o Equipo de dinamización partirá das enquisas socio-lingüísticas realizadas o curso 

pasado. A medida que avance o curso e se vaia realizando o proxecto, o equipo 

comprobará, mediante novas enquisas, observación directa e/ou entrevistas persoais 

cal é a evolución do uso da lingua galega no instituto. 

A avaliación do proxecto en si mesmo terá un carácter holístico e será realizado polo 

profesorado implicado, que se reunirá mensualmente para valorar a realización do plan 

de traballo. Tamén, nunha reunión final, o equipo avaliará, segundo unha lista de 

indicadores e mediante o diálogo conxunto, a consecución dos obxectivos e os 

procedementos realizados para conseguilos. 

Criterios de avaliación do proxecto e indicadores de logro: 

- Conseguir que o alumnado perciba a lingua e a cultura galegas como realidades 

actuais e cheas de posibilidades. Aumentar nun 10% a participación do alumnado nas 

actividades do Equipo de dinamización da lingua galega. Aumentar nun 10% o alumnado 

que se declara galegofalante nas enquisas socio-lingüísticas do Departamento de 

normalización lingüística. 

- Consolidar e aumentar o vínculo lingüístico en galego entre o alumnado e a súa 

contorna. Aumentar un 50% o número de negocios aos que se chega coa campaña Aquí 

tamén se fala galego 

- Mostrar as posibilidades comunicativas do galego na rede. Crear e dotar de contido 

semanalmente os perfís de redes sociais de @aquítaménsefala e o cancelo 

#aquítaménsefala 



-  Asumir unha perspectiva inclusiva e fomentar a presenza de colectivos minorizados 

nas publicacións en redes. Dedicar unha publicación ao mes a estes colectivos nas 

redes sociais de @aquítaménsefala 

- Conseguir que todo o alumnado do centro participe, segundo as súas posibilidades e 

nivel educativo, na organización do festival #aquítaménsefala. Recompilación de tarefas 

de todos os niveis para a organización do festival (carteis, contacto cos artistas, 

entrevistas, gravacións de vídeos de promoción, difusión a través de redes e de podcast, 

etc.). 

7. Actividades: 

Actividades para o alumnado do Equipo de Dinamización da Lingua Galega: 

- Obradoiro de gravación audiovisual (realizarase no instituto, na aula de 

audiovisuais) 

- Gravación de entrevistas e actuación de artistas que empregan o galego como 

lingua de expresión artística (as gravacións serán no instituto) 

- Reunións cos responsables dos departamentos de dinamización e normalización 

lingüística do concello e da deputación da Coruña 

- Organización do festival #Aquítaménsefala 

Actividades para todo o alumnado do centro: 

- Club de lectura en galego coordinado polo departamento 

- Actividades por determinar para celebrar o Día das Letras Galegas no centro 

Ademais, colaborarase en todas as actividades que organiza o Departamento de Lingua 

e Literatura Galega. 

 


